
অন্তঃপুর
মহিষী
মহিষী। কী হল বুঝতে পারছি নে তো। সকলকেই খাওয়ালুম, কিন্তু মোহনকে কোথাও দেখতে পাচ্ছি নে কেন ? বামী !
বামীর প্রবেশ
এদিককার খাওয়াদাওয়া তো সব শেষ হল, মোহনকে খুজে পাচ্ছি নে
কেন ?
বামী । মা, তুমি অত ভাবছ কেন ? তুমি শুতে যাও, রাত ৰে পুইয়ে এল। তোমার শরীরে সইবে কেন ?
মহিষী। সে কি হয় ! আমি যে তাকে নিজে বসিয়ে খাওয়াব বলে রেখেছি ।
বামী। সে নিশ্চয় রাজকুমারীর মহলে গেছে, তিনি তাকে খাইয়েছেন। তুমি চলে, শুতে চলো ।
মহিষী। আমি তো ও-মহলে খোজ করতে যাচ্ছিলুম, দেখি সব দরজা বন্ধ – এর মানে কী, কিছু তো বুঝতে পারছি নে ।
বামী। বাড়িতে গোলমাল দেখে রাজকুমারী তার মহলের দরজা বন্ধ করেছেন। অনেক দিন পরে জামাই এসেছেন, আজ লোকজনের ভিড় সইবে কেন ? চলে, তুমি শুতে চলো ।
মহিষী। কী জানি বামী, আজ ভালো লাগছে না। প্রহরীদের ডাকতে বললুম, তাদের কারো কোনো সাড়াই পাওয়া গেল না ।
বামী। যাত্রা হচ্ছে, তারা তাই আমোদ করতে গেছে। মহিষী ৷ মহারাজ জানতে পারলে যে তাদের আমোদ বেরিয়ে যাবে।

		 এই পাতা শেষ সম্পাদিত হয়েছে ১২:১৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

